
Pika se non ki sonnen dwòl pou sa ki se yon enkyetid komen pou sekirite andedan sistèm nou—
lè yon moun vale sibstans ki pa manje (gan latèks, pòy sigarèt, likid netwayaj, pyès monnen, 
elatriye). Lè yon moun vale atik ki pa manje sa kapab lakòz gòjèt li bouche, li pran chòk nan dan, 
li anpwazonnen, epi li pran lòt chòk ki grav andedan li. Nan kèk ka, yo konnen sa lakòz 
operasyon andoskopik ak/oswa lanmò. 
  
Nenpòt moun ka rankontre yon moun ki gen lavi li ki an danje akòz pika. Poutèt sa, li enpòtan 
pou yo devlope yon plan evalyasyon, entèvansyon, kontwòl ki efikas ak endividyèl pou redui 
konpòtman danjere sa a. Yo ta dwe toujou konsidere estrateji kontwòl klinik ak kontwòl 
anviwònman ak repons imedyat ki endike anba la yo lè gen yon sitiyasyon pika. 
  
Klinik: Evalyasyon kondisyon risk pika ak entèvansyon apwopriye ta dwe gen ladan toudabò 
yon tchekòp medikal pou detèmine si moun nan pa jwenn ase manje oswa si li gen yon twoub 
metabolik ki lakòz konpòtman an.  
  
Entèvansyon pou konpòtman pika ta dwe baze sou yon evalyasyon istwa moun nan, epi yo ta 
dwe note: kalite sibstans ki pa manje moun nan ap chèche vale; fonksyon sa moun nan ap vale a 
ka sèvi pou li; moman ak kondisyon moun nan pi ka vale sibstans lan; ak nivo entansite moun 
nan montre nan chèche vle atik ki pa manje. 
  
Anviwònman: Yon anviwònman ki pwoteje pou moun viv egzije pou gen kontwòl espesifik ak 
rechèch regilye pou asire pa gen danje pika, ki kapab gen ladan itilizasyon rad, mèb, ak atik pou 
kouche ki fèt avèk materyèl dirab ki pa kapab chire, tòde oswa demonte fasil. Answit: 

• Mete restriksyon nan fatra (tankou bon jan eliminasyon pòy sigarèt), materyèl medikal 
(tankou gan latèks, tas pou pran medikaman, tèmomèt), ak aparèy ki gen ti batri. 

• Itilize dekorasyon moun pa kapab vale; pwoteje tout priz-kouran yo; epitou itilize kouvèti 
oswa ekran pwoteksyon sou aparèy kay tankou televizyon, detektè lafimen, òlòj yo ak 
òdinatè yo. 

• Fè kontwòl woutin nan zòn yo, epi retire atik moun ka vale fasil tankou twonbòn, plim, 
papye, elatriye.  
  

Fòmasyon ak Kontwòl: Li enpòtan pou gen fòmasyon jeneral pou anplwaye yo ak sipèvizyon. 
Fòmasyon an dwe konsantre sou bezwen pou nivo sipèvizyon ak vijilans ki dekri nan plan an; 
bezwen pou jete oswa pou byen konsève atik moun ka vale; epi gwo risk pou chòk oswa lanmò 
pou moun ki gen konpòtman pika. Tout zòn kote moun ap viv ak/oswa zòn pwogram nan ki gen 
pwoteksyon anplas kont pika ta dwe gen pano aklè ki endike pwoteksyon yo, epi tout vizitè nan 
zòn sa yo ta dwe okouran faktè risk yo ak prekosyon ki nesesè. Yo ta dwe toujou kontwole 
itilizasyon plan yo, epi yo ta dwe jwenn done pou detèmine si plan an efikas nan entèvansyon yo.  
  
Repons: Li obligatwa pou fè yon evalyasyon medikal ki apwopriye ak nan bon moman lè yo 
dekouvri oswa sispèk yon moun vale yon sibstans ki pa manje. Rekòmandasyon pou evalyasyon 
medikal la ka baze sou vrè obsèvasyon moun ki vale sibstans ki pa manje a, lè yo dekouvri yon 
atik ki manke, lè moun nan fè konnen li vale sibstans lan, oswa lè moun nan montre li gen 
sentòm fizik pou sa. Sentòm fizik yo ka gen ladan touse/baye, kèplen, vomisman, dyare, detrès 



respiratwa tankou souf-anlè oswa pwoblèm pou respire, malèz jeneral ak/oswa malèz oswa doulè 
nan vant.  
  
Sa ki Enpòtan: Egzije ak toujou bay yon nivo siperyè sansibilizasyon sou kondisyon risk pika 
enpòtan pou asire sante ak sekirite moun ki gen konpòtman pika. 
 


